
Shrikrishna-Gitika

ஶ்ரீக்ரு’ஷ்ண-கீ³திகா

ப⁴ஜ மாத⁴வம் பரமாலயம்,
ப⁴வ-வைப⁴வம் ஸுஜநாப⁴யம் ।
ரக்ஷகேஶம் கேஶ-வேஶம்
கேஶவம் ஶிவ-நந்தி³தம் ஸச்சிந்மயம் ।
ப⁴ஜ மாத⁴வம் பரமாலயம் ॥ (த்⁴ருவம்)॥
ஶாஶ்வதம் பரமேஶ்வரம்
தமசிந்த்ய-ரூப-சிரந்தநம் ;

விஶ்வமயமவிநஶ்வரம்
ஸந்தாபிதாந்தர-சந்த³நம் ।
மங்க³ளகரம் ஶார்ங்க³-ஸுகரம்
ஸுர-முநி-தபோ-வேதி³தம் ப்ரணவோத³யம் ।
ப⁴ஜ மாத⁴வம் பரமாலயம் ॥ 1॥
ஸாது⁴-ஜந-ஹ்ரு’த்³-ரஞ்ஜநம்
வ்ரு’ந்தா³வநேந்து³ம் ஸுந்த³ரம் ;

ராதி⁴கா-நயநாஞ்ஜநம்
கோ³பாங்க³நா-ரங்கா³த⁴ரம் ।
க⁴நஶ்யாமம் பஶ்ய காமம்
மது⁴ர-முரலீ-நாதி³தம் ஸுப⁴கா³ஶயம் ।
ப⁴ஜ மாத⁴வம் பரமாலயம் ॥ 2॥
து³ஷ்ட-கம்ஸ-விநாஶகம்
பரிபூத-ஸாசல-ஜங்க³மம் ;

லோகஜநநீ-நாயகம்
ஶயநார்த²-கலித-பு⁴ஜங்க³மம் ।
ப⁴க்தி-த்ரு’ஷ்ணம் விஷ்ணு-க்ரு’ஷ்ணம்
நந்த³-யஶோத³யாந்விதம் ஜக³தா³ஶ்ரயம் ।

ப⁴ஜ மாத⁴வம் பரமாலயம் ॥ 3॥
தீ³நப³ந்து⁴- ஜநார்த³நம்
ஶரணார்த்த-தமோஹராருணம் ;

முராரிம் மது⁴-மர்த³நம்
க²ல-த³ர்ப-தா³ரண-தா³ருணம் ।
ஸர்வ-தே³வம் வாஸுதே³வம்
தே³வகீ-க³ர்போ⁴தி³தம் தை³த்யாத³யம் ।
ப⁴ஜ மாத⁴வம் பரமாலயம் ॥ 4॥
த⁴ர்ம-ஸங்கட-ஹாரிணம்
த்³ரௌபதீ³-ப்ரியத⁴வ-பா³ந்த⁴வம் ;

சக்ரிணம் ஹித-காரிணம்
வைகுண்ட²புர-கண்டீ²ரவம் ।
அம்பு³தா³ப⁴ம் பத்³மநாப⁴ம்
கம்பு³-க³தா³தி³-மோதி³தம் ப்ரபு⁴மவ்யயம் ।
ப⁴ஜ மாத⁴வம் பரமாலயம் ॥ 5॥
– கீ³த-ரசநா : டா³ॅஹரேக்ரு’ஷ்ண-மேஹேர:

